
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara.  
 
Naalakkersuisunut apeqqut:    

Qaleralinniarluni aqutsiveqarfimmi 47-imi Diskobugtimi, Uummannami aamma Upernavimmi, 
qalerallit angissutsimikkut oqimaassutsimikkullu ukiuni qulini kingullerni allangoriartornerat 
qanoq inissisimava? 
(Inatsisartunut Ilaasortaq Doris J. Jensen, Siumut)  
  
Tunngavilersuut:  
 
Qalerallit ukiut qulit matuma siornatigut oqimaassutsinut agguarlugit tunineqarneranni akit 
atuutsinneqarput ukiunilu kingullerni qulini qalerallit akii assigiimmik inissisimapput tamanna 
oqimaassutsit tunngavigalugit akeqartinneqarnerannut sanilliulluni tunineqartartut qanoq 
allanngortigisimanerat paasissallugu soqutigaara, pissutigalugu biologit siunnersuinerannut 
sanilliulluni pisassiissutaasartut qaffasinnerummata tamatumalu siunissami akitigut 
pitsaanngitsumik sunniuteqarsinnaanera annilaanngatigineqarsinnaanersoq avammut 
tunineqartartut eqqarsaatigalugit. 
 
Kissaatigaara ullut suliffiusut qulit iluini apeqquteqaatima akineqarnissaa. 


